
... 1Timoud .
Timotirina Poli Pikariyikwia
Aaya Mudi'nanya' yidavakesi.

Timoti, nya'mweigi,

1 Polinyi pikarya yida'manigeinyi.
Kiraazitiyal Jizaazai nyidaasadeinyi. Gotiyai
nevadaihasamaa'delyi Jizaazai Kiraazitiyari

yemwaidaanyalyi diraginna nyidahila
“Apozeliyaiginyi githaasakadeiginyi,”
nyidahilakagilyainyi. 2 Sareinyi Timotiginy#
pikarya datha' githawasiwaabe. Kagithe

Naangereigi yima'nagina gamire yagaalya'
mididinya'na ninnya kaimiraaya nawi'nyaigi
mwaaihi. Sareiginyi Gotiyai Nimwalyi
Kiraazitiyal Jizaazai nemire Naangelyi yange'na
tewaanya gihaimwagika! Kale'na gihaimwagika!
Kirimire kwaamu'nanyabwi gizaayika!

Kwaasiya wijiwaakadivita sabwi wasita'nes.

3 Kigaa' “Maazathoniyana wima!” dena
mena githe sasarevi nabaai dahaakigaa'
ayahi diraginna githivanige. Anga Epazaazi
kuna mwaala'gizi a'mwe pwaraavi diraginna
dara duthatheiginyira “Kwaasiya ge sabwina
nujiwaakipika!” 4 Sahwara wajingyagaala
yaasiwa'na wijiwaakina. Kumirebwine
yaya sabwi yuyabwi wijiwaakina. A'mwe
gazaizai mijima'nigaveta saraavine yayanna
wijiwaakina. Wijiwaakina yivanigata
kiri' yaasiwa'manyangina yawita kwalaalya

yivaniga'. Gengira. Sasareraavi diraginna
duthatheiginyi “Sabwina  mujiwaakipinal”
Gotiyarina  diraginna limwanga  saburi
wigaimwade mi'. 5 Sare' a'mwe pimilikaavi
wigaimwabi'de'naji kumire kale wiadevwi
diraginya yune'na yima'nade'naji sara
diraginna duthathe'nanyi. Kale wia'ne sa'
simunya tewaanyavidaa'nyasi. Nabaai simunyai
padaihirakya nawi'nyaridaa'nyasi. Nabaai
Gotiyari wi'nalimwanga nebulyavidaa'nyasi.
Yagaala diraginya saburi yidikavimwaaihya

yadesi. 6 A'lmwe sahwara sasare sabwi
yagalya'ma'na yadivi' yaasiwa' yagaalyanna
yiraataate yamaryadivisare. 7 “Gotiyare

Kiwinya dinikengi naangeina mwalaana!”
yawi'divi' diraginna dara dadivisare “Nemire
yagaalya' nebulyasi.” Kiri' kiwinya yagaala

sa' myawiranganyara, aaya  kaavilya'
myawiranganyara.
8 Nemi mi'na yawi'manigo. Gotiyare

Kiwinya' tewaanna marayaaja' nawi'nyasi.
Kiri' a'mwe sahwara kayaa'ma dakadivisasi.
9 Kiwinyangine' yawiraana! Gotiyai kiwinya
dinike a'mwe yida'maraangerinanne'na mi'.
Aawa. A'mwe kiwinya galazekivaidivi'
Gotiyari yagaala mamidinyadivisaraavinesi.
Gotiyari bule'na wijaavadivi' kayaa'nanyabwi
yadivisaraavinesi. Gotiyarebwina “Aalal”
dadivi' Kwaakevakiyabwi mididivisaraavinesi.
Ganimaangeri tamakadivisaraavine!,
ganaangevi tamakadivisaraavine', a'mwe
pwaraavi tamakadivisaraavinesi. 10 A'mwengi
ata limwadivisaraavine', a'mweraavi ata

limwadivisaraavinesi. A'mwera a'mweraaviji
a'mwengiji kuka maa'divisaraavinesi. Kwaasi
yagaala dadivisaraavine', Kkwaasi yagaala
jalikurakadivisaraavinesi. Yi dazabulyi
pibulyi yadivi' wijiwaakya maamidaryavi
yikamaangebwina yadivisaraavinesi.  Sasar-
eraavina kiwinya dinike'nany+. 11 Wijiwaakya
tewaanya daza' yagaala tewaanyavi warikesi.
Yagaala tewaanya sa' Gotiyai kanyijaava'
wijiwaakadinyasi. Gotiyai byaanna diraginya
kininnakei yilaaya yada tewaanaanga yinikei
yagaala tewaanya' nyijaavakeinyi.

Polimi Gotiyai tewaanna wiake'na “Su! Su!”
widake'nesi.

12 «Su! Su!” yawi'di wawinya sa' yadinyainyi.
Kiraazitiyal Jizaazai nemire Naangei niminyina
diraginya kanyijaava' yadinyainyi. Sai
niminyina yawi'na “Nimire wawinya' kuna
limwadelyira,” sara yawi'nma yaka wawinya
widaaya dazavi nyimwaaihakeinyi. Sare'na
“Su!  Su!” widadi yadinyainyi. 13 Sinnawi
kigaa' Kiraazitiyarina kayaa'nanyanna widadi
gaminyi limwadivisaraavi Kkayaaka vyigaidi
biraiyagaala wideinyi. Sareinyi kiri' Naangei
niminyina kale'na nyigaimwagakelyi. Nimi
nayaa myawiryainyi, gaminyina malimwagyadi
sara ye'na kale'na nyigaimwaga'. 14 Nemire
Naangei niminyi yanga naange'na yunebanna
nyigaimwagaka Kiraazitiyail Jizaazari
limwangebulyi yilaaya wivu'nyabulyi yanga
nyijaavakelyi.

15 Yagaala githide datha' naanga nebulyasi.
A'mwe yuya kwara kadika  wi'napiji
diraginna limwabi'de'na tewaanyasi.
Da'dare'. Kwaakevakina Kiraazitiyai
Jizaazai walaabakelyi a'mwe kayaa'manyabwi
yadaanyainaavi nevadaihasamaarya'nei.
Kayaa'nanyabwina aaya mudi'nanyainyi
nimi sahwainyi. 16 Sareinyi kiri' Naangei
niminyina kale'na nyigaimwadei nayaa
nyakelyi. Sare'na Jizaazai Kiraazitiyai “Niminyi
diraginna nyilimwagapi'dera yuyagaa'
yuyagaa'ne gaalyabwina maapi'deraavine
ke'ba'nanyai Poli yima'nana! Sarevi sinnawi
Polimina sinna tika yaral manyidayadevwi
sahwaraavi wijiwaainimal” daka gamire
kale wigaimwangebwi nyijaava'. 17 Gotiyai
kayaa'nanyaraavi padaihasamaa'deri
maryasaabake'na sahwari yilaaya wiaana!
Kingiyai yuyagasa maremwaaidelyi. Sahwai
yuyagaa'nei mabalyadelyi. Sahwari tinna
mwanganyadaanyalyi. Sahwai gave pwainanyai
Gotiyalyi. Sahwari yuyagaa' yuyagaa' gamire
yaya' makilaana! Sahwari yuyagaa' yuyagaa'
“Byaannakeigi!” widaana! Naanga nebulyasi.

Timoti diraginna limwada kayaa'manyabwi
marativikirasi'nya'nesi.

18 “Diraginna duthatheiginyira,” githena
wawinya sa' gizaawa nimire kaimiraayaigi
Timotigi. Kigaa' Gotiyai Kiraazitiyareraavi dara
kujiwaaka' “Divi Timoti Gotiyare wawinya'
tewaanna yadelyi.” Giminyina “Sahwai
aawilasal yikamaangeraavi malya' diraginna



1 Timoti 1:19 \ 1 Timoti 2:4

bwa'devaaibi' mala diraginna bwarana!”
dena wawinya sa' gizaawa. 19 Gotiyare mala
tewaanya' bwa'di Naangeri kuna limwadi
simunyai tewaanyai kuna givadaihirakana!
Pwara “Nimire stmunyai tewaanyai
nanyivadaihirakadika! Waramaryana!”
yawireva sarevidaa'nyi kumire limwangebwi
sipiya' silyavi kayaaka miliki'devaaibi' kayaaka
yakebuly+. 20 Sasarerajiyaraai Aaimenaayazaly+
Alekizaadelyi saraai sara yagilyaraalyi.
“Saataani yihimaremwaalanneraaihilyi,” kude
Saataani taanga wijaavani'. “Taanga kujaavoji
saraai Gotiyarina kayaa'nanya maji yika!” dena
saraarina sara wide.

2

Gotiyari wijavwinesi yuyaraavina.

1 Sinnawinya' dahaa' yagaala mudi'nanya'
githide'  daresi. Gotiyari  widaanal!
“Pwaraavi wigainivanika,” dawaajt
yidanganaana! Yuyaraavina widaana! “Gotiyai
wigaimwagana!” dawaaji marewidaana!
Yuyaraavina “Su!” widaana! 2 Sara yadaa yi
Kingiyara maremwaaidivisaraavinaji a'mwe
naangeraavinaji ke'munyaraavinaji widaana!

“Nemi kwaamu'na mwaidaa kave mwaidaa
Gotiyare yida'maraangebwi midinaana!

Yaasiwa'na namwalaadika!” dawaaji
sahwaraavina widaana! 3 Pwaraavina Gotiyari
wija'nebwi tewaanaangebulyi. Nabaai Gotiyai
nevadaihasamaa'dei tinna yawirangadelyi
“Tewaanyabulyi. Sabwi yilaaya nyigaidevulyi.”
4Sarei “A'mwe yuyaraavi wivadaihasamaarimal!

Sahwara yagaala nebulya' yuna yawirangadivi'
nyilimwabi'dere,” yawi'delyi. Sara yawi'da
sarevi wivu'najanna. > Sare' dare'nesi. Yagaala
nebula sa' dara dinikesi. Yuyainaavine Gotiyai
gave pwainanyai mwaalike'nanyi. Nabaai
yuyainaavine tinnabanya gave pwainanyai
Gotiyari a'mweinaavi nemariraku'manikei
mwaalike'nanyi. Dazahwai Kiraazitiyai
Jizaazai a'mwelyira. 6 Dazahwai yawi'na
“Kayaa'nanyabwina yuyara nabaibithika! Nimi
balideinyi.” Sarei gamire tawe yuyaraavina
mubakelyi. Gotiyai dahilakakegaa' sara
balakevidaa'nyi jalikurakinikesi. Gotiyai “Yu-
yaraavi wivadaihasamaarima!” wivu'najanna!l
7 Sare'ma  Gotiyai gamire  wija'neinyi+
Nyidaasadeinyi nyakakeinyi. Nebulya'na
divanige. Kwaasi majivanige. Nyakakeinyi
ajimya yuyangiyara Naangeri limwabi'de'naji
yagaala nebulya' yawirangabi'de'naji
wijiwaakadinyainyi.

Gotiyari yilaaya ya'negaa' a'mweraji a'mweji
ya'neburinesi.

8  Sarevidaa'nyi dara nyivu'najainyi.
Gotiyari yilaaya ya'megaa' a'mwera yuya
angebanyara Naangeri widipika! Kunnya
asira Gotiyari makibiza asiraji kayaa'nanyanna
myadivisara widipika! Sahwara sinna
tika mudayara, Gotiyari simunyangi
nayaa limwadivisara Gotiyari widipika!
9 Nabaai sareinyi dara nyivu'najainyi.
Sabaaibi' a'mwe kannya tewaanya' kunnya
yunebaainanya yira'nipika! Baazi'ma'nya

mubya naangej mabaazi'ma'nipinera!
“A'mwera nyawirangabika!” dapli mijasangi
yiwaala miwannipinera! Kilaakejikaavi
nigwilalaaka dala pininna pininnanyajt
paida paide yi'deji miwannipinera!
10 Aawa. Kumire nigwilalaaka da'daresi.
Wigaimwange'na nawi'nya dala pininna
pininnanya nayaa yipinengira. A'mwe “Gotiyari
limwadaanyannera,” yawi'divitabaaib#'
sara yipinengira. Tewaanyasi. Dazabwi
kumire yiwaala nawi'nyabulyi. 11 A'mwe'
kave mwaalina yada Gotiyare yagaala
kadika nayaa wi'nadesi. Yagaala madannal!
“Kwaakewi mwaalima! Nayaa yiwirinimal”

dada nayaa wi'nadesi. 12 Davwi githide'
manyivu'nyajavulyi. A'mwe' a'mweraavi
wijiwaakajavwi. A'mwe' a'mweraavi

maremwaalajavwi. Sabwi aawano! A'mwe!'
maanga bipaina yada kadika wi'nyina
yannesi. 13 Sare' dare'nesi. Aayagaa' Gotiyai
Ataamimi yavikarina yina yaka, dividaa'nyi
Yivavi yavikarina. Sarevidaa'nyi a'mwe
a'mweraavi kwaakew# mwaaihasangira.
Sarevidaa'nyi maanga bipaina yipika! 14 Piri
darevidaa'nyasi. Ataami Saataanimire kwaasit
yagaalya' “Yayo,” wijaakei mi'. A'mwe'
kwaasi yagaalya' “Yayo,” widake'na Gotiyai
wijaakevine yiwetawakyaakesi. Sarevidaa'nyi
maanga bipaina yipika! 15 A'mwe sare'
kiri' a'mwe kaimiraaya maapi'devi Gotiyare
wawinya' nayaa yipi'dengi. Sahwai nayaa
wivadaihasamaaradelyi. Gotiyari Kkuna
limwadivi' kale wiade Gotiyare kaimiraaya

tewaanna mwaaidivi' “Maalikennera,” yawipija
Gotiyare wawinya kuminyine!' yipi'dengira.

3

Naangereraavi maremwaaidivisaraavinesi.

1 Yagaala datha' limwagaathe' githide'
nebulyasi. A'mwe pwai kwai “Naangereraavi
maremwaaidinyainyi mwaalima!”  yawirajai
wawinya nawi'nya'na wivu'nadelyi.
2 Wawinya nawi'nya' warikevidaa'nyi a'mwe
naangeraavina dara yawi'na. Naangereraavi
maremwaaidei nawi'nyabwi yadelyira.
Nayaa yida'na mwaaideri a'mwera gamire
yiwetawakya piningi mwanganyadivi'
birala widipi'dei mika. Sai a'mwe gave
pirivina mwaaidelyi. Simunya nayaa
yavada'galayawi'delyi. Sai  simunya
nawi'nyabwi mididelyi. A'mwera dara
wangadivisaly# “Sahwai tewaanyalyi.”
Piwidaa'nyaraavi wapaaya wimaarina, se
warya'nebaji wijaavina yadelyi. Nayaa
wijiwaakadelyi. 3 Biyaaya nada yimaka
mulannelyi. Sai similika yarai mudayada
mala yaasiwa' maramamaryadelyi. Aawa.
Sai a'mweraavi kave vyadelyi. Kumire
munyikaavi yirila widiwadelyi. Sai nigwianna
simunya kwalaalya myawiryadelyi. 4 Sai
gannya jHlikaimiraayamilikaavi nayaa
maremwaaidelyi.  Kaimiraayamilika gamire
yagaalya' midibi'delyi. Gaminyina “Nimwai
naangelyi,” yawipinelyi. 5 A'mwei gannya
jilikaimiraayamilikaavi nayaa mamaremwaaly#

yadei daaka! Sai sara yaja'ma Gotiyare
kusilaanyaviyaraavina gara yoji maremwaalan-
nelaka! 6 Gotiyari gaai limwade mudikei
maremwaalyari namwaaihipika! Mudikei
a'mwe naangei mwaalajai “Pwara nimibitara
mika!” yawirajai Gotiyarina yagaainakei
nyima'nadika! Kamaalyai sara yawiryaakei
Gotiyarina yagaainakei yima'nakabaai
nyima'nadika! 7 Maremwaalajarina Gotiyart
malimwagyadivisara mwasilaanyara “Sarei
a'mwe tewaanyalyira,” jalikurakipinelyi. Nayaa
yida'na mamwaalyajari yiwetawakya piningi
wanganapiji birala nyipidika!

Sara yajai Kamaalyare naanyavi
nalivavwaradika! = Sara yajai maremwaalyai
mima'nannelyi.

Gotiyare kusilaanyaviyaraavine
wigaimwangeraavinesi.

8 Sasarebaaibi#!, Naangereraavi
wigaimwadivisara nayaa yida'na
mwaaidivisarera. Yagaala  piriwaai
gira'mwagadadivisara mamwaaibina!

Waainiya yimakaalya kwalaalya manyadivisare.
“A'mweraavire nigwia  gilyivisa sazangi
maa'muneiny+,” majadivisare. 9 Simunyai
tewaanyai wivadaihirakadelyiyara
sahwara Gotiyai nebulya' yoimava-
jalikurakya' limwadivisara wigaimwangera
yima'nipi'derera. 10 Aayagaa' “Gamirebwi
tewaanyabwi daaka? Nayaa yadei daaka?”
yibwakinapiji “Yo, sarei tewaanyalyi. Yuyara
sara yawirangadivisalyi,” dinipijaraavi

wigaimwangeraavi wimwaaihipi'dere.
11 Sasarebaaibi#' kumire a'mwe nayaa
yida'na mwaaidivisangira. Bulayagaala
madipinengi. Aawa, sahini simunya
nayaa yawipinengira. Yuyagaa' kumire
wawinyanna tewaanna limwabinengira.
12 Naangereraavine wigaimwangera

a'mwe gave pirivinannera mwaaidivisare.
Kunnya  jilikaimiraayamilikaaviji  kumire
angengi mwaaihasamilikaaviji nayaa
maremwaaidivisare. 13 Sare' dare'nesi.
Wigaimwangera nayaa widaayipijaraavi
a'mwera tinna wanganapiji “Sai a'mwe
naangelyi. Tewaanyalyi,” dinipi'de'nanyi.
Wigaimwangera nayaa yadivita sarera lika
myadivi' limwangebwina Kiraazitiyai Jizaazart
limwangebwina diraginna kujiwaakapij+ nayaa
wi'nipi'de'nanyi.

Gotiyare yagaala aaya kaavilyabwinesi.

14 “Maalikegaa' giminyawinna wideinyi,”
diwe kiri! yagaala daza' pikarya
githawasivanaabihe. 15 Giminyawinna yarai
mabi'mayi yiwijahaa' “Gotiyarera gamire
angeviyaraavine yabwina yawiranganimal”

da'gizi yagaala daza' dangade'nanyi.
Gamire angeviyara Gotiyai yuyagaa'
mwaaidere Kkusilaanyarera. Kusilaanya'

Gotiyare angevaakira. Nabaal simyai ange'
yilarya'nei  diraginna  widaakunikabaaib#'
“Gotiyare vyagaalya' nebulyasi,” diraginna
widadivisavaakira. Nebulyavi pesavaakira.
16 Nebula sa' Gotiyare sabwina yagaala

aaya kaavilya' naangaangesi. Nebula sa'
Gotiyai yoimavajalikurakyasi. Naangerina
aaya  kaavilyarina  yoimavajalikurakya'na
naangaanges+. Sa' daresi.

Sai a'mwei kilaa'nakei yima'naabiwakerinera.
Kurya Tewaanyai neyibwaridaakuwakerinera
“Sahwai tewaanyaly+. Yida'maraangelyi.”

Sari ejeliyara tinna yawirangamwaasarinera.

Ajimya yuyangiyaraayaw+nna sarina
diwiwaasalyi.
A'mwe Kwaakevakiyara diraginna
limwamwaasalyi.
Gotiyail byaanna diraginyavi
makimwaawikerinera.
4

Wijiwaakya kwaasiyaraavinesi.

1 Kurya Tewaanyai dara jalikurakivani'
“Divi sagaa' aayagasana pwara diraginna
limwangeburine yagaala yagalya'mapi'derera.

Sahwara aa'neraavi kwaasiyaraavi
wi'nipi'dere. Yimakera wijiwaakadivisaraavire
yagaalya midibi'dere.” 2 Kwaast yagaala
sa a'mwe Kkwaasi yadivisara maarapijt
sahwaraavi  wijiwaakipi'dera. Dike!
kilaakejiki kayaaka wigaidevaaibi' a'mwe
kwaasi wijiwaakya'neraavire sitmunya

tewaanyal padaihirakyai kayaaka yigainikere.
Wagilyabwina yibwakidivitara mi'. 3 A'mwe
dazara kwala ~maaryabwina  kimaakiya
dakadivi' a'mweraavine tika wapaayangina
kimaakiya dakipi'derera. Kiri' Gotiyali wakaka
daza a'mweina diraginna limwadaa nebulya'na

yawirangadaanyaina Gotiyari “Sul Sul”
widadaa sa dapaade'manyi. 4 Gotiyai yuya
wakyaake tewaanyannanyangi. Sarevidaa'nyi
yuya maraadengira. Sangina dimaaryidehaa'
Gotiyari “Sul” widipija aane piri' Kkir{
nalivarabithika! 5 Sare' dare'mesi. Gotiyai
yagaala “Nawi'nyast,” dinike'naji “Da' Gotiyai
neminyina wijaavinikesi. Tewaanyast,”
yawi'divi! Gotiyari “Sul” duzide'naji
nawi'nyaange' dimaaryidesira.

Timoti nayaa yada yagaala nebulya'na
wiiwaakaderinebwinesi.

6 Yagaala daza' nehirya'mwera
Kiraazitiyareraavi  duziwaakya! Sara
wijiwaakijaigt Kiraazitiyal Jizaazare

widaayadinya tewaanyaigi dimwaaideiginyi.
A'mwei wapaaya nada gamire kilaakeji'
diraginyaji' wa'devaaibi' yagaala Naangeri
limwangebulyiyangiji wijiwaakya tewaanyabwi
midimaniginyaviji yawirangadi gimire
kuryai diraginyai gimwaaladeiginyi. Sareigi
duziwaakya! 7 Wajingyagaala navi'navikyagaala
myawi'dinnal!l Yagaala sa Gotiyarina
yawiramaarya'ne mika. Aawa. Gotiyare saburi
nayaa kuna yawiramaa'di Gotiyari diraginna
dimidideiginyi. 8 Sare' dare'mesi. A'mwei
Kwaaka davaki mwaaidehaa' wawinya yade'na
yaginya kilaaka diraginya yima'nadevwi
tewaanyabulyi.  Gotiyarina yawiramaa'de'na
kuryai diraginya yima'nadevwi tewaanaange-
bulyi. Kwaakevaki mwaaiho dahaa' Gotiyarebwi
negaimwagathevulyi. Nabaai Gotiyaryaba

kuna mwalaaja divi kigaa' sahibwi kuna
negaimwagathevulyi. Sahiburidaa'ny#
tewaanaangebulyi. 9 Yagaala daza' naanga
nebulyasi. Daza' a'mwe yuyara yiniga wi'napijt

yunebanna diraginna limwabi'de'nesi.
10 Sare' dare'nesi. Gotiyare wawinya
yagiyagi miraagiki'manigo'nanyi. “Gotiyal
nemire kayaa'manyabwi marasi'naka nayaa
nemaremwaalikelyi,” yawi'daa sahwari
yemwaidaa miraagiki'manigo'nanyi. Gotiyai
sahwai yuyagaa' mwaaidelyi. A'mwe
yuyaraavi padaihasamaa'delyi. Yi nabaai

Naangeri  limwagaanneinaavi  nebulya'na
nevadaihasamaa'mwakelyi. 11 Yagaala daza'
a'mweraavi diraginna duthana! Nayaa
midibi'de'na duziwaakya!

12 Aane pwai kwai giminyi tinna
wanganna gyada miginyaiginyi kir!
“Maalikelyi,” nyawiradika! Aawa.
Tewaanyabwi nayaa yinnebaaibi' Naangerina
limwadivisara gwanganapiji sara yipineigi
dimwaaideiginyi. Yagaala nawi'nya dinneiginyi.
Nawi'nyanna yinneiginyi. Kale gyada nayaa
wigaimwadinneiginyi. Naangerina diraginna
limwadinneiginyi. Yida'maraangebwina
yawi'di yinneiginyi. Sara ya'gizi giminyina
“Maalikelyt,” myawiri yipi'de'nanyi. 13 Dazagaa'
kuna nyemwaaidi a'mweraayaba Gotiyai
dinike' nayaa wangadi  duthatheiginyi.
Kumire vyipijavwi dihaa'bwata jitheiginyi.
Nayaa duziwaakideiginyi. 14 Sare' Gotiyare
diraginya' sihumalevina navika nagyathika!
Kigaa' Gotiyai kuda' pwara giminyina

“Gotiyare wawinya yannelyira,” widesagaa'
Naangereraavi maremwaaidivisara asa
yilagwakadaapi Gotiyal gannya wawinya'ne
diraginya' gizaava'. Diraginya' gizaavake' ayina
yawiralimwadi diraginyasi kuna jitheiginyi.
15 Sana diraginna yiya yadi yuya dazangi
nayaa dimaremwaaideiginyi. “A'mwe yuyara
niminyina ‘O, yuyagaa' gami naangei, tewaanyai
kuna yima'naabivanikei daakal’ yawipika!”
da'gizi nayaa sara jitheiginyi.

16 Nabaai mwaaimaniginya saburiji
a'mweraavi wijiwaakivaniginya saburiji nayaa
dimaremwaala! Yuyagaa' dazahirivina kuna
diraginna jitheiginyi. Sare' dare'nesi. Sara yija'
nayaa yavada'gaina gyathesi. Nabaai a'mwe
kadika gu'nipijaraaviji yava'da'gaina wiadesi.
Sagaa' tewaanyaihi dimwaalyideihilyira.
Divadaihasamaa'nyideihilyi.

S

Naangere gera geraavina maremwaalya’nebwinesi.

1 A'mwe nera kayaa'na yiptjaraavi mayagaala
mudinna! Aawa. Ginnya gimaamaangeri
yavada'gaidinyabaaib#' dihaa'bwasa'na
kave duthana! Nabaai ginnya ja'mweraavi
yavada'gaidinyabaaibi#' miginyaraavi kumire
yiptjavwi kave duthana! 2 Nabaai nemilikaavi
gwaange'bisamilikaavi yavada'gaina jal
Yi miginyangi ginnya ja'mwebisangina
yida'maraangebwina yawi'di kave yavada'gaina
jal

A'mwe sigiraaya yaanyiwaakemilikaavinebwinessi.

3 Yaanyiwaaka nemili' mwaalike'na “A'mwe
naangest,” dinneigi nayaa dimaremwaala!
Nayaa duhaimwana!

4 Yaanyiwaaka piri' gannya kaimiraayajt
gyakaangeji = gyakwalaangeraji = kininnake'
mwaalajavina sahini nayaa dara yawipika!
“Nemire neyori wimaremwalaana! Kigaa'
maalikennaavi wapaaya saza yanga
nejaavagilyayolyi. Sare'na wirivikiraanal!”
Sara  yawirapiji sara yadivi' Kkumire
jilikaimiraayamilikaavina Gotiyarebwi
yawiramaapi'de'nanyi. Sare' dare'nesi. Sara
yipi'de sabwina Gotiyai yawirangamani'
“Tewaanyast.” 5 Nabaai yaanyiwaaka
nemili' kaimiraavimaaya' gyakaangeji
gyakwalaangeraji sa maaya' yuna gave'
mwaalaka yi a'mwe daza' dara yivanikesi.
Gotiyarina diraginna limwada sahwari nayaa
yemwaaida yuyagaa' yirikeviji sawisaviji
Gotiyari wigainya'ne kuna yidaangada kuna
widivanikest. 6 Sare' kiri' yaanyiwaaka piri'
wabahilaaka sabwi midida mena bainikesi.
Kuna mwaalika kiri' Gotiyarina gannya
kuryai mena bainikesi. 7 Yagaala daza'
midinya'na a'mwemilikaavi dithihaa'bwaka!
“Nayaa yida'ma kamwaalapiji pwara tinna
wangadivi' ‘Samilika kayaa'na yadivisamilike.’
nadipidikal” da'gizi diththaa'bwaka! 8 A'mwe
pwai kwai Naangerei gannyam+l+kaav+ nayaa
mamaremwaalyi yajai, yi nabaai githidei
gannya jilikaimiraayamilikaavi nayaa ma-
maremwaalyi yajai Naangeri limwangebwina
ginyira'mwakelyi. A'mwe malimwagyadei



1 Timoti 5:9 xvi 1 Timoti 5:14

gannya neyori wigaimwagaza' yi sasarebwi
Naangeri limwadei sara mugaimwagyivanika
kayaa'nanyai malimwagyaderi wavilavikelyi.

9 Bukuyavi yaanyiwaaka nemilikaavina
Naangerera wigaimwange'na nigwia
wijaaya'nemilikaavire yaya pikarya yida'na
jal Yaanyiwaaka da'daremilikaavire yaya
yida'na ja! Yaanyiwaakemiliki kwarame 60
(@'mwe daraai dalyaraavire sivilatiraalya)
mena wavila'nike!, a'mwe gave pware'
mwaainikest. 10 A'mwemilika samilikina
jalikurakadivi' “Tewaanya yadesi,” yi gannya
kaimiraayangi tewaanya maremwaalakesi.
Y{ anga pibadaa'nyaraavina tika wapaaya
yanga wijaavakesi. Widaaya'ne' Naangeri
limwadivita tewaanyaraavire sivila aalya yaka
dazabwina yakesi. Yi a'mwemilikaavi taanga
wiadaa'nyi nawi'nya wigaimwagakesi. Sasare'
yuya tewaanya saza yakevire yaya' yida'na ja!

11 Yaanyiwaaka a'mwe miginyangina yaya'

mida'dinnera! Sare! dare'nesi. ~ Kumire
muny# kwala maa'nya'na ayina kwima'noji
Kiraazitiyari ginyirapi'dengira. 12 Sahini

sinnawi  Kiraazitiyari diraginna widesa'
yesimapi'de'na yiwetawakya kininnakengira.
13 Nabaai sasare pibuly+ yadivisangt. Sahiningit
maa'na widaas+ anga yuyangi yamaryadivisa'na
aangaa'na yibainyina yadivisangi. Nabaai
a'mwe maa'na widengina mi'. Aawa.
Pwaraavire yagaalya kadika wi'nadivi' yaasiwa'
widamarya yadivi' pwaraavire wawinyanna
yaasiwa'na jiwiryadivi' yagaala madipine
widadivisangi. 14 Sarevidaa'nyi githiwija'

nayaa kadika dinyu'nana! A'mwe miginya
kwala ayahi maa'napi kaimiraaya maa'divi'
kunnya angengi mwaaidivisamilikaavi
nayaa maremwaaibi'dengira. Nabaai sara
kyapiji yikamaanga kwai tinna nenganoji
nemire kayaa'manyabwina biraiyagaala muji
neyade'nanyi. 15 Sare' dare'nesi. Yaanyiwaaka
pini  Kiraazitiyari mena  mamidinyeva
Saataanimi mididivisa'na sara githiwe'nanyi.

16 Nabaai a'mwe Naangeri limwade pir#'
kirivire angevi mwaaidivita yaanyiwaakengi
gamire jilikaimiraayaj+ kwalaangere
jilikaimiraayaj+ sangi wigaimwaganal!
“Naangere  kusilaanyaviyara yaanyiwaaka
yune gave mwaaibiza samilikaavi
yiniga wi'na maremwaaibika!” dozi
maremwaaladesi. Yi kusilaanyaviyara
yaasiwa'na namaremwaaibithika!

Naangereraavi maremwaalya’neraavina
dinikebwinesi.

17 Naangereraavine a'mwe naangera wawinya
nawi'nya'na maremwaaidapiyaraavire yaya
makidivi' nigwia tewaanya'ma duzaayila!
Sahwara maarya'nera Gotiyare yagaalya'
yagiyagi nayaa widadivi' yagiyagi nayaa
wijiwaakadivisaraavina naanga duzaayila!

18 Sare' dare'nest. Gotiyare bukuya' dara dini'
“Bulimakaawoyai witiya lilivainadaaya'neri
maangevi majibwiyinnera! (Sai nana!)” Nabaai
dara dini' “Gimire aawawinya yakei gannya
nigwia wirivikirya'nei yiniga wi'na maarana!”

(Sara dinike'na sabaaibi' a'mwe naangeraavire
yaya makidaapij+ nigwia maapika!)

19 Nabaai a'mwe gave pwai widina “Nimire
naanga dazai kayaa'ma yiwakelyi.” Gavei
widina yajare yagaala daza' mu'ninnera!
Pwaraai daraai dala kwara kagizalikurakapijt
yagaala daza' kadika du'nadeiginyira. 20 A'mwe
naanga pwara kayaa'manyabwi kuna Kkyapiji
yuyaraayaba maanga duthatheiginyi. “A'mwe
naanga pwaraji kayaa'nanyabwina lika yipika!”
da'gizi ku'maaya maanga sara duthatheiginyi.
21 Gotiyalyt Kiraazitiyai Jizaazalyt Gotiyare
mamaayara ejeliyaraavi dahilakinikeraji
saraayaba diraginna githima! Yagaala dazangi
nayaa pada'galamaremwaala jitheiginyi.
“Simunyavi a'mwe naangerina yarai madiwina!
‘Nebulyasi. Sai kayaa'nanya' yiwakelyi.” Nabaai
yarai madiwina! ‘Aawa, sai kayaa'manya' mi
yaja'ma,” ” da'gizi pada'galamaremwaaina
jal  Aaya kaavilya' biramaa'na ya'gizi nayaa
jawibwaka! Aane pwai kwari maanga yarai
widadi aane pwai kwari wabwiwayagaala
yarai widadinyabwina minna! Yuyaraavi nayaa
avaaina jawibwaka!

22 A'mwe pwai  kwari maara'gizi
“Naangereraavina maremwaaladela!” da'gizi
yarai madahilakinna! Yime'nya'b#' ata
madathiwadinna! Sara yijaigi sahwai
kayaa'nanyabwi kyoji taanga naginaradika!l
Pwarebwina nayaa yiwa'dinneigi ata
dakideiginyi. Sara yadi yida'maraangeigi kuna
dimwaaideiginyi. 23 Gimire munyiki daanga
givimanike' ayabaaibi' aalya gavesi maninnal!

Aawa. Waainiya maalikemilisi dinana!
Sara kya'gizi gaimwanga gyathe' nalaaya
yuyagaa' gima'nade gimarasi'nadest. 24 A'mwe
naangeraavi wimwaaihya'ne yagaala githiwe'na
githima! A'mwe pwaraavire kayaa'nanya
ku'maayaba wa'dengi. Sara kayaa'ma yadivi'
yime'nya'bi' maryawibwa'daanyangi. Pwara
kumire kayaa'manya lika yulya'dengi.  Sar-
eraavire kayaa'manya dividaa'nyi ku'maayaba
yima'naabathengi. Sare'na nayaa jiwa'deiginyi.
25 Kayaa'manya sara yivanigatabaaibi' pwara
tewaanya yivanigasare. Pwaraavire tewaanya
ku'maayaba wa'dengi. Tewaanna sara
yadivi' yime'nya'bi' yawirangadaanyangi.
Pwara kumire tewaanya lika yulya'dengi.
Sareraavire tewaanya dividaa'nyi ku'maayaba
yima'naabathengi.

6

Yaasiwa'wawinya yadivisaraavinebwinesi.

1 Yaasiwa'wawinya yadivisara nigwia
mamaarya'nera pwaraavire wawinya
yaasiwa'na yadivisaraavina. Sahwara Naangeri
limwadivita yuyara dara yawipika! “Nimire
maremwaalyai sai a'mwe naangelyi. Sare'na
gaminne yaya' makilima!” Sara myawiri
yipijaraavi pwara tinna wanganna yadivi'
dara nyawipidika! “Gotiyari limwadivisabwi
‘Yaasiwa'wawinyara sana sana yipika!” maja'na
daaka! Kumire Gotiyai kayaa'nanyalyi.
Gotiyarebwina  yaasiwa'wawinyara yabwi
wijiwaakivanike' daaka!” Sara nyawipidika!



1 Timoti 6:2 XX 1 Timoti 6:4

2 Yaasiwa'wawinya pwara kumire maremwaal-
yara Naangeri limwadivisara mwaaihasa'na
yaasiwa'wawinyara dara nyawipidika!  “Sai
neya'mwelyira. Sarevidaa'nyi sahwari
galazekivalideinyi. Malimwagyaderi
midimujavaaibi' sara mi yideinyi.” Sara
nyawipika! Aawa. Sahwara nayaa dara
yawipika! “Nyimaremwaaidei Naangeri
limwadelyi. Sarerina tewaanya nyima'nivanika.
Nabaai sahwarina widaayivanige'na gilyivita
tewaanya maarade'nanyi. Sa' tewaanyasit.”
Simunya sasarebwi nayaa yawirapiji wawinya
nebulyabwi yipika!

Pwaraavineji pimilikaavineji yuyanginebwi
yipi'de'na yuyagaa' a'mweraavi duziwaakya! Yi
nabaai sara yipi'de'na dihaa'bwata jitheiginyi.

Kwaasi yagaala wiiwaakya'nera
sidu'maayaraavinesi.

3 Kwaasiya ge sabwina wijiwaakajai pwai
kwai sidu'maayalyi. Sasarei nemire Naangei
Jizaazai Kiraazitiyare yagaala maamidarya
nemwaaihanneji Gotiyare sabwine wijiwaakya
tewaanyast daza mujiwaakyadelyi. 4 Sahwai
“A'mwe tewaanyainyi niminyira,” dadei
gannya yaya' makinadelyi. Gotiyarebwina
waryaabaasalyi. Sabwine aane pir#'
kir#' sidu'maayalyi. Aawa. Simunyavi
nabalinakelyi. Sai yagaala ge ge yaasiwa'na
maanga widada maihuri'nyiyagaala javwinaji
nawi'nyina wivu'nadelyi. Sare'na simunyavi
nabalinakelyi. Yagaala sasarebwi da'darebwi
yima'nadengi. Tiganaarya yina, pwaraavina

muny# kayaa'ma yina, maanga dinyina,
biraiyagaala dina, kwaast yawi'na “Sai kayaa'na
yiwakely+,” 5 yuyagaa' yaasiwa' maiyagaala
bathiwina. Sasarebwi yima'nadengi. Kwaasiya
wijiwaakadivita sahwaraavire simunya
kayaa'nanya yima'nakera yagaala nebulya'
limwagesa' yipalamaa'nikere. Sahwara kwaasi
yawi'na “Gotiyare sabwi midinaajaina gilyivita
maarya'nebulyi.”

6 Nebulyasi. A'mwei Gotiyare sabwi
midinajai tewaanaanga kininnakelyi.
Gotiyarebwi kininnakelyi. Gannya kuryai
yawi'na “Naangerina yuya maa'mweinyi.
Nimi vyiniga wikira.” 7 Sare' dare'nesi.
Nenaange kanemaa'ni' sagaa'  gilyivita
aane piri' kiri' mamakabyo. Nabaai divi
Kwaakevaki  yagalya'mavawaaji  dazagaa'
gilyivita aane piri' kiri' makwawaadeina mj'.
Sarevidaa'nyi gilyivisanna yawiribainyina
myaannera! 8 Aawa. Nemi wapaayaji
baazi'ma'nyaji kininnakeina dara daanal!
Sa niminyi yiniga nyadengira. 9 Pwara
gilyivita kwalaalya maarya'na yawi'divisare.
Sahwara yikuriyaawia wapetirinya'
mwagi'namaa'da naanyavi livapadevaaibi'
gilyivisa  maarya'nebwi  mwagi'namaa'da
kayaa'nanya kwalaalya navi'navika
galawiada kayaa'manyabwi munyikidaa'nyi
yidikaavaderera. Aalya' mihaasadevaaibi'
sasarebwi  sahwaraavi  kayaaka  kigaloji
yuna yiwipi'derera. 10 Sare' dare'nesi.
Nigwianna tewaanya wivu'nya sabwi yuya
kayaa'nanya saburine kaavilyavinyira. Pwara

nigwianna tewaanna wivu'nadera sasare sabwi
wimwagi'nadaa'nyi Naangeri limwangebwi
yagalya'ma'divi' kumire simunyangi yuneba
daanga naanga yibwakidivisare.

Timoti yuyagaa'me mwaalyabwi diraginna
limwange'na dinike'nesi.

I Kir# gimi Gotiyare a'mweigit
yuya dazangina bule'na wijaava'gizi
likaanya jenada'makwonal! Sara vya'gizi

yida'maraangebwina mijamakuna ja! Nabaai
Gotiyare sabulyi Naangeri limwangebulyi
kale yabulyi taanginya gyadaa'myi diraginna
kuna daayabuly# kwaamu'nanyabulyi
sabwina mijamakuna ja! 12 Naangeri
limwangebwine mala tewaanya' diraginna
tamarivaatawakina ja! Yuyagaa' yuyagaa'ne
gaalyabwi  maarya'neiginyi Gotiyai jaka
gizivwaramaarakebulyi. Sinnawi a'mwe
kwalaalya yawiranganyaraayaba “Naangeri
limwamweinyi. Gamire yuyagaa' vyuya-
gaa'ne gaalyabwi maa'mweinyi,” nayaa
jalikurakaginyabulyi. Sarevidaa'nyi sasarebwi
kuna nayaa dilimwagaka!

13 Diraginna githima!  Gotiyai yuyangine
gaalyaburi aaya kaavilyaryabaji Kiraazitiyai
Jizaazai Kkotiyagaa' Podiyaazai Paailatimyaba
gaminyina tewaanna jalikurakinakeryabaji
diraginna githima! 14 Gotiyare yagaalyavi
yunebanna nayaa maremwaaidi daza' nayaa
dimidina! Galazekivaidizaigi girikita'nanyaigi
nyima'nidika! Nayaa yija' a'mwera yagaala
savina kayaakyagaala dipi'dera mika. Nayaa

dara maremwaaida'gizi yunegaa' ku'maayaba
nemire Naangei Jizaazai Kiraazitiyal
yima'naabathehaa'nanyi. 15 Sagaa'ne Gotiyai
mena dahilakake dazahigaa' Kiraazitiyari
ku'maayaba marima'naabathelyi. Gotiyai
sahwai yilaaya vya'me aaya kaavilyalyi.
Yuya diraginya kininnakei gave sahwalyi.
Kingiyaraavine Kingiyalyi. Naangeraavine
Naangelyi. 16 Mabalyi ya'ne aaya kaavilyai
gavelyi. Sahwai baaka naangeba mwaali'.
Baaka sayaba nemi aya kiba mwiyi yaannesi.
Sahwari wangadei a'mwe aane pwai kwai mi'.
Sahwari wanganadei a'mwe aane pwai kwai
mi'. Sahwarina yilaaya wiaana! Gamire yaya'
munyaba makilaana! “Yuyagaa' yuyagaa'ne
diraginya' kininnakelyi,” widaana! Naanga
nebulyasi.

A'mwe gilyivita naangejiyaraavinesi.

17 Kwaaka davakiya gilyivita naangejiyaraavi
diraginna dara duthana! “ ‘Nimi naangeinyira.
Sidu'nakeinyira,” nyawi'dika! Pihadika nyidika!
Gilyivita kayaaka yime'nya'bi' yima'nade
yuya sanna gimire simunyavi diraginna
nyawira'nidikal Aawa. Gotiyarina nayaa
diraginna dilimwanal! Gami sai gilyivita
kwalaalya nawi'nya neminyine wabahilaaka'na
naanga nejaavadelyi. 18 Nabaai tewaanna ja!
Yuya tewaanya yinne naanga Kkininnakeigi
dimwaala! Yanga yarai duzaama! Gilyivisa
wapaaya jaapaidi duhaimwana!” Sara
duthana! 19 Nabaai sara yipija', Gotiyarina
gilyivita kwalaalya mari'bwarakipi'dere. Sa

aaya kaavilya' wigaimwagathesi. “Gaala
nebulyabwi  yiniga ma'daa nawi'nyaba
tewaanya mwalaanal” dapiji sarenna

mari'bwarakipi'dera.

Timoti wawinya'na nayaa maremwaalya'nesi.
20 Timotig# Gotiyare yagaalya'
maremwaaidinnevina dameigi dithaaka!
Yagaala vyaasiwakengi Dbule'na duzaamal!

Yagaala sa Gotiyarebwine mi'. Nabaai
yagaalya kwaasi dara dadiviki “Simunya
yawisa'nesi.” Sasare yagaala daza Gotiyare
yagaalyavine'na yikamaangengi. 21 A'mwe

pwara yagaala yaasiwakengina kwaasi dina
“Nemi sidu'nakeinera.” Sara yadivi' Naangeri
limwanga nebulyavina menyaba sikwa
yi'mwamwaasarera. Naangeri limwangebwi
yagalya'ma'mwaasarera.
Gotiyare yanga naange' wigaimwangebwi
sarimiji ythye'mwannamwaalana!
Poli

